
“Zəngəzur nəqliyyat dəhlizi” 
region xalqlarına rifah gətirə bilər

Qeyd etmək istəyirəm ki, Nizami Gəncəvi 
Beynəlxalq Mərkəzi Cənubi Qafqazda dialoq 
və inkişaf üçün dünya səviyyəli əlverişli bir 
platformaya çevrilib. Qurum, eyni zamanda, 
dahi Azərbaycan şairi, mütəfəkkir Nizami 
Gəncəvinin sülh, ədalət, tolerantlıq kimi 
bəşəri, humanist ideyalarını uğurla təbliğ və 
təşviq edir. Mərkəzin bu dəfə müzakirəyə 
çıxardığı mövzu xüsusilə aktualdır. Belə ki, 
bu gün, həqiqətən, Cənubi Qafqaz üçün yeni 
yanaşmaya, yeni gündəliyə ehtiyac duyulur. 

Çağdaş dünyanın görkəmli dövlət 
xadimlərindən olan İlham Əliyevin lideri 
olduğu Azərbaycan dövləti hazırda faktiki 
olaraq regionda sülh və təhlükəsizliyin, inkişaf 
və tərəqqinin lokomotivi rolunda çıxış edir. 
Dünya bunun fərqindədir və rəsmi Bakının 
bu istiqamətdəki gərgin səylərini yüksək 
dəyərləndirir. 

Bu gün regionda yeni reallıqlar yaran-
mışdır. Azərbaycan xalqı Qarabağda ədalətli 
müharibə apararaq, 44 gün ərzində işğal 
altında olan torpaqlarını Ermənistanın silahlı 
qüvvələrindən azad etmişdir. Hazırda həmin 
ərazilərdə böyük tikinti-quruculuq işlərinə 
başlanmışdır. İkinci Qarabağ müharibəsində 
xalqımızın haqq işini dəstəkləyən dost 
dövlətlər bu prosesdə fəal iştirak edirlər. 
Bölgədə iri infrastruktur layihələrinin, xüsusilə 
Zəngəzur nəqliyyat dəhlizinin açılması və 
uğurla fəaliyyət göstərməsi üçün real imkanlar 
yaranmışdır. 

Dövlətimizin başçısı İlham Əliyev bu 
barədə demişdir: “Azərbaycan və Ermənistan 

baş nazirlərinin müavinləri hazırda Zəngəzur 
dəhlizi ilə bağlı konkret məsələlər üzərində 
birgə iş aparırlar. Buna görə də, prinsipcə, 
düşünürəm ki, erməni siyasətçilərin Ni-
zami Mərkəzində təşkil olunan tədbir və 
müzakirələrdə iştirakları mümkündür. Lakin 
bir məsələ də aydındır ki, Nizami Mərkəzi, 
bu nadir beynəlxalq institut eyni dəyərləri 
paylaşan insanlar sayəsində yaranıb. Niza-
mi Mərkəzindəki böyük şəxsiyyətlərin sayı 
artıq insani keyfiyyətlər və baxış nöqteyi-
nəzərindən meyarları müəyyən edir. Hamınızı 
əməkdaşlıq, təhlükəsizlik, yaxşı qonşuluq 
siyasəti və digər nəcib fikirlər birləşdirir. Buna 
görə də, əgər bəzi erməni siyasətçilərin 
mərkəzə qatılmalarından söz gedirsə, mən 
etiraz etmirəm”. 

Ermənistan dövləti sağlam məntiqdən çıxış 
edərək bölgədə yaranmış yeni reallıqlarla he-
sablaşmalı, regionda gedən pozitiv proseslərə 
mane olmamalıdır. Əgər, rəsmi İrəvan, nəhayət 
konstruktiv mövqe tutarsa, bu, erməni xalqına 
da fayda gətirə bilər. Təəssüf ki, bu gün bir çox 
erməni siyasətçi hələ də revanşist bəyanatlar 
səsləndirir. Bu, əlbəttə, regionda təhlükəsizliyə 
və sülh işinə ciddi zərər vurur. Ümid etmək 
istərdik ki, Ermənistan rəhbərliyi düşmənçilik 
prinsipindən əl çəkərək, qonşuları ilə normal 
münasibətlər qurmağa üstünlük verəcək. 

Mübariz ƏHMƏDOV,  
Bakı Slavyan Universitetinin dosenti,  
filologiya elmləri üzrə fəlsəfə doktoru 

Məlum olduğu kimi, mayın 20-də Prezident 
İlham Əliyevin iştirakı ilə Nizami Gəncəvi 
Beynəlxalq Mərkəzinin “Cənubi Qafqaz: 

Regional inkişaf və əməkdaşlıq perspektivləri” adlı 
videoformatda müzakirələri keçirilib. Ölkəmizin bü-
tün vətənpərvər insanları, ziyalıları kimi, mən də bu 
nüfuzlu tədbirdə möhtərəm Prezidentimizin parlaq, 
dərin məzmunlu çıxışını, eləcə də digər natiqlərin 
fikir və mülahizələrini böyük maraqla izlədim.

Xarici investorların Qarabağa 
gəlməsi təqdirəlayiqdir 

– Dövlət başçımız Nizami 
Gəncəvi Beynəlxalq Mərkəzinin yeni 
şəraitə özünü çox müdrik formada 
uyğunlaşdırdığını, pandemiya ilə 
bağlı vəziyyətdən asılı olmayaraq, 
öz fəaliyyətini yeni formada davam 
etdirdiyini, eyni zamanda, bu fəal işin 
aparıldığı səkkiz il ərzində dünyada 
aparıcı beynəlxalq təsisatlardan birinə 
çevrildiyini qeyd etdi. Onun fəaliyyətinin, 
əslində, dünyada sülh, əməkdaşlıq, 
təhlükəsizlik və sabitlik işinə xidmət 
etdiyini, bu cür təcrübənin bir araya 
toplanmasını bugünkü dünyada nadir 
hadisələrdən biri hesab etdiyini bildirdi. 

Cənab Prezident çıxışında aparılan 
müzakirəni yüksək dəyərləndirdi. 
Otuz il çəkən işğal faktı səbəbindən, 
Azərbaycanın öz mövqeyini – ərazilər 
azad olunmayana qədər Ermənistanla 
əməkdaşlıq etməyəcəyimizi birmənalı 
şəkildə bəyan etdiyimizi vurğuladı. 
Ermənistanın özünün də çox böyük 
səhvə yol verdiyini başa düşdüyünü 
dedi. Bildirdi ki, bu gün Ermənistan 
ordusu tamamilə məhv edilib. Ölkə 
altı aydan çoxdur ki, siyasi böhran 
içindədir. Onlar Azərbaycanın enerji və 
daşımaların inkişafı təşəbbüslərindən 
məhrum oldular. Eyni zamanda, işğal 
etdikləri, onlara nə tarixi nöqteyi-

nəzərdən, nə də ki, beynəlxalq hüquq 
baxımından məxsus olmayan əraziləri 
itirdilər. Dağlıq Qarabağ münaqişəsi, 
ilk növbədə, Azərbaycan tərəfindən, 
sonra isə ötən ilin 10 noyabr tarixli birgə 
bəyanat ilə artıq həll olundu.

Dövlət başçısı diqqətə çatdırdı 
ki, 30 illik işğala, azad olunmuş 
ərazilərdə genişmiqyaslı dağıntılara və 
ermənilərin hər şeyi məhv etdiklərinə 
baxmayaraq, Azərbaycan gələcəyə 
nəzər salmağa, vahid inteqrasiya 
edilmiş Cənubi Qafqaz regionunun 
bir hissəsi olaraq, öz gələcəyini 
planlaşdırmağa hazırdır. Biz artıq çox 
mühüm təkliflərlə və təşəbbüslərlə – 
xüsusən də, kommunikasiyaların və 
yeni daşımalar dəhlizlərinin açılması 
ilə bağlı fikir bildirmişik. Bu layihənin 
həyata keçirilməsi ilə bağlı artıq texniki 
və maliyyə imkanları ayrılıb. Zəngəzur 
dəhlizi açıldıqdan sonra bütün region 
ölkələri üçün yeni imkanlar yaranacaq. 

Aydın Hüseynov müzakirələrdə 
dövlət başçısına ünvanlanan suallara 
Prezidentin verdiyi əhatəli cavablara 
münasibət bildirərək dedi:

– Cənab Merkel tərəfindən verilən 
sualları cavablandıran Prezident 
enerjinin Avropaya çatdırılması 
məsələsində tarixi layihə olan Cənub 

Qaz Dəhlizinin tamamlanması nöqteyi-
nəzərdən ötən ilin sonuncu gününün 
əlamətdar olduğunu vurğuladı. Bildirdi 
ki, sərbəst inteqrasiya olunmuş 3,5 min 
kilometr uzunluğunda qaz boru xətləri 
birləşdirilmiş və ilk dəfə Azərbaycan 
qazı Avropaya çatdırılmışdır. Bu, 
həqiqətən də tarixi hadisədir. Çünki 
layihə hər nöqteyi-nəzərdən – maliyyə, 
siyasi və texniki baxımdan böyük bir 
çağırış idi. Bəziləri Avropa İttifaqının 
üzvü olan, bir neçə ölkəni təmsil edən 
komanda olaraq, ölkəmiz Avropanın 
enerji təhlükəsizliyinə həqiqətən də 
mühüm töhfə verdi. Azərbaycanda yeni 
yataqların kəşf edilməsini və təbii qazın 
hasilatının yeni səviyyəsini nəzərə 
alaraq bu, gələcək onilliklər ərzində 
davam edəcək layihədir. 

Azərbaycan qazı Avropa qitəsi 
üçün yeni qazdır, hazırda Avropaya 
qazın yeganə yeni mənbəyidir və 
cəlb olunmuş ölkələr arasında 
böyük dərəcədə çoxtərəfli əlaqələri 
gücləndirib. Asiyanı Avropa 
ilə birləşdirmək üçün logistik 
dəstəkdən və Çinin “Bir kəmər, bir 
yol” təşəbbüsündən danışaraq, 
onu beynəlxalq gündəliyin mühüm 
hissəsi hesab edən dövlət başçısı 
Azərbaycanın öz ərazisində 

bütün zəruri nəqliyyat layihələrini 
tamamladığını, həmin təşəbbüs 
çərçivəsində ölkəmizin Asiya və 
Avropadakı tərəfdaşlarla mühüm 
bağlantımız olduğunu diqqətə çatdırdı. 

Bu önəmli layihənin bir hissəsi 
olmaq üçün infrastrukturumuzun, 
o cümlədən dəniz limanının, Xəzər 
hövzəsində ən böyük gəmi parkının 
və dəmir yolu imkanlarının təmin 
edildiyini yada saldı. Dövlət başçımız 
bu layihəyə maliyyə və siyasi cəhətdən 
investisiya yatırıldığını vurğulayaraq 
dedi: “Ümid edirəm ki, bu iki mühüm 
sahə – enerji təhlükəsizliyi və 
nəqliyyat təhlükəsizliyi nəinki təkcə 
Azərbaycanın gələcək iqtisadi inkişafı 
üçün önəmli rol oynayacaq, – çünki 
bu, əlavə gəlirlərin yaranmasına səbəb 
olacaq, – həm də regional sabitliyə 
ciddi şəkildə töhfə verəcək. Çünki 
ölkələr bir-birindən asılı olur, ölkələr bir 
gəmidə olduğu üçün bir komandanın 
üzvü olur və əlbəttə ki, qarşılıqlı 
dəstəyin səviyyəsi artacaq”.

Beynəlxalq banklarla bağlı suala 
cavab verən dövlət başçısı bildirdi ki, 
biz Cənub Qaz Dəhlizi layihəsini həyata 
keçirəndə bütün əsas beynəlxalq 
maliyyə institutları bizim tərəfdaşlarımız 
idi. Prezident Dünya Bankının, 
Avropa Yenidənqurma və İnkişaf 
Bankının, Asiya İnkişaf Bankının, 
Avropa İnvestisiya Bankının və Çin 
tərəfindən təsis olunmuş İnfrastruktur 
və İnvestisiya Bankının, yəni, bütün 
aparıcı beynəlxalq maliyyə institutlarının 
layihədə iştirak etdiyini dedi. Bildirdi 
ki, bankların Azərbaycana, maliyyə 
dəstəyi verməkdənsə, əcnəbi və yerli 
investorların işğaldan azad edilmiş 
ərazilərdə layihələri həyata keçirməyə 
kömək göstərməsi böyük önəm kəsb 
etməklə inkişafa zəmin yaradar.

Zərifə BƏŞİRQIZI,  
“Xalq qəzeti”

İtkin düşmüş daha bir hərbi qulluqçunun meyiti tapılıb
Məlumatda bildirilib ki, Azərbaycan 

Respublikası Silahlı Qüvvələrinin itkin 
düşmüş hərbi qulluqçularının tapılaraq, 
şəxsiyyətinin müəyyən edilməklə doğ-
malarına təhvil verilməsi istiqamətində 
Azərbaycan Respublikası Baş Pro-
kurorluğunun və Respublika Hərbi 
Prokurorluğunun rəhbərliyinin nəzarəti 
ilə intensiv əməliyyat-istintaq hərəkətləri 
həyata keçirilir. 

Hərbi prokurorluq orqanla-
rının və Dövlət Təhlükəsizliyi 

Xidmətinin əməkdaşlarının iştirakı 
ilə Silahlı Qüvvələrin hərbi qulluq-
çularından ibarət axtarış qrupları 
itkin düşmüş hərbi qulluqçularımızın 

axtarılması istiqamətində müntəzəm 
iş aparırlar. İtkin düşmüş daha bir 

hərbi qulluqçunun – əsgər İmanov 
Məmmədağa İqab oğlunun meyi-
ti Dövlət Təhlükəsizliyi Xidmətinin 
əməkdaşları ilə birgə həyata keçiril-
miş əməliyyat-istintaq tədbirlərinin 
nəticəsində tapılaraq, şəxsiyyəti 

müəyyən edilməklə aidiyyəti üzrə 
verilməsi üçün zəruri tədbirlər görülür.

İtkin düşmüş digər hərbi 
qulluqçuların olduqları yerlərin 
müəyyənləşdirilməsi məqsədilə 
əməliyyat-istintaq tədbirlərinin icrası 
davam etdirilir, eləcə də axtarış qrupları 
tərəfindən hazırda intensiv işlər aparılır. 

Allah bütün şəhidlərimizə  
rəhmət eləsin!

“Azərbaycan Prezidenti İlham Əliyevın iştirakı ilə Nizami 
Gəncəvi Beynəlxalq Mərkəzinin “Cənubi Qafqaz: Regional inkişaf 
və əməkdaşlıq perspektivləri” adlı videoformatda keçirilən 
müzakirələrdə dövlət başçımızın bu tədbiri yüksək dəyərləndirməsi, 
onu qlobal gündəlikdə duran mühüm məsələlərdən biri hesab etməsi, 
bu yaxınlarda Cənubi Qafqaz regionunda kəskin dəyişikliklərə uyğun 
olaraq yeni vəziyyətin yeni yanaşmalar tələb etməsini vurğulaması, 
düşünürəm ki, çox vacib və aktual nüansdır”. Bu fikirləri Milli Məclisin 
deputatı Aydın Hüseynov həmin tədbirdə Prezidentin çıxışına və ona 
ünvanlanan suallara verdiyi cavablara münasibət bildirərkən dedi. 
Deputat Prezidentin fikirlərini yüksək dəyərləndirərək bildirdi:

faktı qeydə alınıb, 462 nəfər sağalıb
Azərbaycan Respublikasında korona­

virus infeksiyasından daha 462 nəfər 
müalicə olunaraq sağalıb, 92 yeni yoluxma 
faktı qeydə alınıb.

Nazirlər Kabineti yanında operativ 
qərargahdan verilən məlumata görə, 
COVID-19 üçün götürülən analiz nümunələri 
müsbət çıxmış 6 nəfər vəfat edib.

Hazırkı dövrədək ölkəmizdə 333 min 956 
nəfərin koronavirus infeksiyasına yoluxması 
faktı müəyyən edilib. Onlardan 324 min 565 
nəfər müalicə olunaraq sağalıb, 4913 nəfər 
vəfat edib. Aktiv xəstə sayı 4478 nəfərdir.

Ötən müddət ərzində 3 milyon 513 min 989 
test aparılıb. Dünənki test sayı isə 4815-dir.

“Xalq qəzeti”                                                

AZƏRTAC xəbər verir ki, 
tədbirdə Heydər Əliyev Fondu-
nun vitse-prezidenti, IDEA İctimai 
Birliyinin təsisçisi və rəhbəri Leyla 
Əliyeva iştirak edib.

Məlum olduğu kimi, son 
onilliklər ərzində Xəzər dənizinin 
nadir balıq növlərinin populya-
siyaları insan fəaliyyətinin mənfi 
təsirləri, çirklənmə, qaçaqmal-
çılıq və həddən artıq ovlanma 
nəticəsində məhvolma təhlükəsi 
həddinə çatıb. 

Problemin hərtərəfli həlli 
məqsədilə IDEA İctimai Birliyi 
tərəfindən Ekologiya və Təbii 
Sərvətlər Nazirliyi və Böyük 
Britaniyanın “Mavi Dəniz Fon-
du” (BLUE) ilə birlikdə müxtəlif 
mühafizə, bərpa və ictimai 
maarifləndirmə tədbirləri həyata 
keçirilir.

"Zəngin hövzələr” layihəsi 
balıq növlərinin təbii populyasi-
yasının artırılması, balıqartırma 
zavodlarında yetişdirilən müxtəlif 
növ balıq körpələrinin təbii mühitə 
buraxılması, eləcə də daxili su 
hövzələrində çirkləndirilmənin 
azaldılması, qanuni və sivil qay-
dalarla balıq ovunun təşviqi üzrə 

tədbirlərin həyata keçirilməsini 
nəzərdə tutur.

Qeyd edək ki, ötən ilin 

may ayında start verilmiş 
layihə çərçivəsində indiyədək 
ümumilikdə 3 milyondan çox 
müxtəlifnövlü balıq körpələri su 

hövzələrinə buraxılıb.
“Zəngin hövzələr” layihəsinin 

icrası müddəti balıqların 
kürütökmə dövrü ilə əlaqədar  

1 may tarixindən elan olunan  
4 aylıq moratoriuma təsadüf  
edir.

Mayın 31-də IDEA İctimai Birliyi və Ekologiya 
və Təbii Sərvətlər Nazirliyinin birgə təşkilatçılığı 
ilə Azərbaycanın daxili su hövzələrinin bioresurs­
larının mühafizəsi və bərpasına yönəlmiş geniş­
miqyaslı “Zəngin hövzələr” layihəsi çərçivəsində 
Xıllı-Balıq MMC, AzVarvara MMC, “Azerbaijan Fish 
Farm” MMC balıqartırma zavodlarında yetişdirilmiş 
550000 ədəd körpə nərə balığının suya buraxılması 
mərasimi keçirilib. 

Leyla Əliyeva nərə balıqlarının suya 
buraxılması mərasimində iştirak edib

Vətən müharibəsində itkin düşmüş daha bir hərbi qulluqçunun 
meyiti tapılıb. Bu barədə AZƏRTAC-a Hərbi Prokurorluğun 
mətbuat xidmətindən məlumat verilib. 

